
					এই পাতাটির মুদ্রণ সংশোধন করা প্রয়োজন। 
\లిఫిసి बक्-त्रि [ च७शब्लन
সাধারণে পিতমের প্রকৃত অবস্থা জানিত না । পিঙমের স্মরণশক্তি নাই, তাহারা ভাবিত পিতমের জ্ঞান নাই। পিতম ভুলিত, লোকেরাও ভুলিত । পিতমের ভুলে লোকের রহস্য বাড়িত, লোকের ভুলে পিতমের রাগ বাড়িত। পাগলের রাগ বাড়িলে লোকের আহ্নাদ বাড়ে। তুর্ভাগ্য পিতম জ্বালাতন হইয়া মধ্যে মধ্যে স্থানত্যাগ করিত। কিন্তু কিছু দিন পরে আবার ফিরিয়া আসিত। এ সকল প্রথম অবস্থার কথা ।
একদিন অপরাহ্নে রাজা ইন্দ্রভূপ কয়েকজন অমাত্য সমভিব্যাহারে পশুশালা পর্যবেক্ষণ করিয়া বেড়াইতেছেন । পক্ষীদের কলহ শুনিতেছেন, বানরকে কদলী দিতেছেন, ভলুককে তিরস্কার করিতেছেন, বনমানুষকে কুশলবার্তা জিজ্ঞাসা করিতেছেন, ব্যাঘ্রকে বনের সংবাদ দিতেছেন, এমত সময় একজন পশ্চাৎ হইতে বলিল, “বন অপেক্ষ আপনার এ গৃহ ভাল, আমি গৃহস্থ হইব, আর বনে বনে বেড়াইতে পারি না, এই গৃহে আমায় স্থানদান করুন, আমি - বাস করি ।” o
রাজা জিজ্ঞাসা করিলেন, “কে এ ব্যক্তি ?” একজন সঙ্গী বলিল, “পিতম পাগলা ।” রাজা কখন পিতমকে দেখেন নাই, দেখিবামাত্র তাহার দয়া হইল। পিতমের অঙ্গে বহুতর বেত্ৰাঘাতের চিহ্ন রহিয়াছে। কোন কোনটা রক্তোম্মুখ । রাজা অঙ্গুলি নির্দেশ করিয়া জিজ্ঞাসা করিলেন “এ চিহ্ন কিরূপে হইল ?” পিতম চিহ্নগুলি একবার দেখিল, হাসিল, কোন উত্তর করিল না। রাজা আবার জিজ্ঞাসা করিলেন । পিতম বলিল, “মহারাজ, যে দিনে আমি পেটে না খাই সেই দিন পিটে খাই ।” সকলে হাসিয়া উঠিল । রাজা গম্ভীর হইলেন, বলিলেন, আমি বুঝিতে পারিলাম না। স্পষ্ট করিয়া বল " 'পিতম বলিল, “পেট আমার, পিট পরের । তাতীর ও তাই, ঘোড়ার ও তাই, গরুরও তাই, গাধারও তাই, পেট আপনার পিট পরের। না, না, ঠিক তা নয়, ভুলেছি। আমার সঙ্গে একটু প্রভেদ আছে। গরু আর মানুষ সমান নয়। গরুকে যে আহার দেয়, সেই তার পিট দখল কবে । আমায় যে কখন আহার দেয় না, সেই আমার পিট, দখল করে, যে আহার দেয় সে আদর করে । এই প্রভেদ, বুঝেছেন ? এখন আমি शृशन्ह झद ” -.
রামসেবক নামে একজন ভট্টাচাৰ্য্য বলিলেন, “গৃহস্থ হইতে গেলে বিবাহ করা চাই, এক্ষণে ত বিবাহ করিতে হয় ।”
পিতম । বিবাহ আমি অনেক দিন হইল করিয়াছি। রাজা । কোথায় বিবাহ করিয়াছ, কে তোমার স্ত্রী’।

		 এই পাতা শেষ সম্পাদিত হয়েছে ০৯:০৭টার সময়, ২ মার্চ ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

